
Robers de le piere. 
....
.

.
Je chantai de ma dolor que me fisent
.
mesdisant. ne ne cuidai mais nul ior
.

.

chanter puis donc en auant. ainz en
.

quidai bien morir. mes en la fin ne si
.
pot assentir. cele qui ma en baillie.
.

ainz ma rendue la vie. par vn espoir
.
quai de li. joli.

Or sai ie sanz nul trestor. que cil su(n) t
nice. et truant. qui nont fiance en amor.
(com) nen sent nul mal si grant. quele nen
puist bien guerir. mout se fet bon pener
de li seruir. puis quele a tel seignorie. q(ue)
le puet par sa maistrie. faire son dolant
ami ioli.

Ia por mal ne por tristor. ne mirai
mais esmaiant. iai souferte la greignor.
(com) puist faire anul amant. or voi et sai
sanz mentir. que fine amors le me puet
bien merir. cuns dous espoirs men afie.
et me tient tel (com)paignie. quil fait tot
le cuer de mi ioli.

Uns espoirs plainz de doucor. me vait
mout assoagant. et ce que sens et valor.
sai en son cors auenant. qui li font reso -
uenir. de faire droit. et des mauues hair.
qui mont fait par lor enuie. tans maus
amors les maudie. et moi face ce li pri.

ioli.
Se trestuit li trahitor. qui au ior dui
sunt viuant. voloient ma deshonor. ne
sunt il pas si poissant. quil me peussent ho -
nir. par si quamors me vousist garandir.
qui iai loiaument seruie. dun cuer qui
encor li prie. que le tiegne en sa merci.
ioli.

Bouteillier tuit mi desir. sunt a celi.
dont ainc ne voill partir. ne ne ferai que
(com) die. por ce vos ai enuoie, ma chancon. 
q(ue)
ia vos vi. joli.

